
ᐱᓕᕆᕝᕕᐅᔪᒥᑦ ᐅᓗᕆᐊᓇᖅᑐᖃᕐᒪᖔᑦ ᖃᐅᔨᓴᕐᓃᑦ 

 

ᐅᓗᕆᐊᓇᖅᑐᖃᕐᒪᖔᑦ ᖃᐅᔨᓴᕈᑎ ᑎᑎᕋᖅᓯᒪᕗᖅ ᑎᑎᖅᑲᖅ 

ᓇᓗᓇᐃᖅᓯᓲᖑᓪᓗᓂ ᐅᓗᕆᐊᓇᕈᑕᐅᔪᓕᒫᓂᑦ ᐃᖅᑲᓇᐃᔭᕐᕕᒋᔭᖏᑕ 

ᐃᓂᒋᔭᖓᓂ, ᐊᒻᒪᓗ ᓇᓗᓇᐃᕆᕗᖅ ᖃᓄᖅ ᐃᖅᑲᓇᐃᔭᖅᑎᖁᑎᓕᒃ 

ᐲᖅᓯᓂᐊᕐᒪᖔᖅ ᐅᕝᕙᓘᓐᓃᑦ ᐊᐅᓚᑦᑎᓂᐊᕐᒪᖔᖅ ᑕᒃᑯᓂᖓ 

ᐅᓗᕆᐊᓇᕈᑕᐅᔪᓂᑦ. ᑕᒪᓐᓇ ᐃᓚᖃᖅᑐᖅ ᓇᓗᓇᐃᖅᓯᓂᕐᒥᑦ ᐱᓕᒻᒪᒃᓴᐅᑎᓂᑦ 

ᐃᖅᑲᓇᐃᔭᖅᑏᑦ ᐱᒋᐊᖃᖅᑕᖏᓐᓂᒃ ᐅᓗᕆᐊᓇᖅᑐᓄᑦ ᐊᐅᓚᑦᑎᔾᔪᑏᑦ 

ᐊᑑᑎᖃᕐᓂᐊᕐᒪᑕ.  

ᐅᓗᕆᐊᓇᖅᑐᖃᕐᒪᖔᑦ ᖃᐅᔨᓴᕈᑏᑦ ᓴᖅᑭᔮᖅᑎᑦᑎᒋᐊᓖᑦ ᑭᐊ 

ᑲᒪᒋᓚᐅᕐᒪᖔᒍ ᐊᒻᒪᓗ ᐅᓗᖓ ᑲᒪᒋᔭᐅᑎᓪᓗᒍ.  

ᐊᑦᑕᕐᓇᖅᑐᖃᕐᒪᖔᖅ ᖃᐅᔨᓴᕈᑎ ᕿᒥᕐᕈᐊᓲᖅ ᐅᓗᕆᐊᓇᖅᑐᓂᑦ 

ᓇᓗᓇᐃᖅᑕᐅᓚᐅᖅᑐᓂᑦ ᖃᓄᑎᒋ ᐊᑦᑕᕐᓇᑎᒋᖕᒪᖔᑦ.  
 

1. ᖃᓄᖅ ᐅᓗᕆᐊᓇᖅᑐᖅ ᐋᓐᓂᕈᑕᐅᒍᓐᓇᖅᐸ ᐃᓄᖕᒧᑦ?  

2. ᖃᓄᑎᒋ ᐋᓐᓂᖅᑐᖃᕋᔭᖅᐸ ᐅᕝᕙᓘᓐᓃᑦ ᐋᓐᓂᐊᓕᖅᑐᖃᕋᔭᖅᐸ 

ᐅᓗᕆᐊᓇᕐᓂᐅᔪᒧᑦ? 

ᐅᓗᕆᐊᓇᖅᑑᔪᖅ ᐋᓐᓂᐊᕈᑕᐅᒍᓐᓇᕈᓂ ᐃᓄᖕᒧᑦ, ᖃᓄᑎᒋᓪᓗ 

ᐋᓐᓂᕋᔭᕐᒪᖔᖅ, ᓇᓗᓇᐃᖅᓯᕗᖅ ᖁᑦᑎᖕᓂᕆᔭᖓᓂ ᐊᑦᑕᕐᓇᕐᓂᖓᓂ 

(ᐊᑦᑎᒃᑐᒥᑦ ᖁᑦᑎᒃᑐᒧᑦ).  

ᓈᓴᐅᑎᒥ ᐃᓕᓯᓂᕐᒥᑦ ᐊᑦᑕᕐᓇᕐᓂᖓᓄᑦ ᐃᑲᔪᕐᓂᖃᓲᖅ ᓯᕗᓪᓕᐅᔾᔨᓂᕐᒥᑦ 

ᓇᓕᐊᑦ ᐅᓗᕆᐊᓇᖅᑐᑦ ᑲᒪᒋᔭᐅᖅᑳᕆᐊᖃᕐᒪᖔᑦ, ᐃᓱᒪᓕᐅᕆᓂᕐᒥᓗ 

ᐱᓕᕆᔪᖃᖏᓪᓗᓂ ᑕᐃᑲᓂ ᐅᓪᓘᔪᒥ ᑲᒪᒋᔭᐅᒍᓐᓇᙱᒃᑯᓂ ᐊᒻᒪᓗ 

ᐊᑦᑕᕐᓇᕐᓂᖓ ᖁᑦᑎᓗᐊᕈᓂ.  

ᐱᓕᕆᕝᕕᐅᔪᒥᑦ ᐅᓗᕆᐊᓇᖅᑐᖃᕐᒪᖔᑦ ᖃᐅᔨᓴᕐᓃᑦ  

ᐱᓕᕆᕝᕕᐅᔪᒥᑦ ᐅᓗᕆᐊᓇᖅᑐᖃᕐᒪᖔᑦ ᖃᐅᔨᓴᕐᓃᑦ ᕿᒥᕐᕈᓲᑦ 

ᖃᓄᐃᓕᖓᓂᐅᔪᓂᑦ ᐃᖅᑲᐃᔭᕐᕕᐅᔪᒥᑦ ᐱᓕᕆᓚᐅᙱᓐᓂᖏᓐᓂ. ᖃᐅᔨᓴᓲᑦ 

ᑐᑭᓯᒋᐊᕈᑎᒃᓴᓂᑦ ᐊᑐᐃᓐᓇᐅᔪᓂᑦ ᐃᓂᐅᔪᒥᑦ ᑭᓯᐊᓂ.  
 

ᒪᑯᐊ ᖃᐅᔨᓴᕆᐊᖃᖅᑕᑎᑦ:  
 

 ᐃᓄᐃᑦ ᐃᖅᑲᓇᐃᔭᖅᑐᑦ ᑕᐃᑲᓂ ᐅᓪᓗᕐᒥᑦ (ᐃᑲᕐᕋᓖᑦ): 

o ᑕᐃᒃᑯᐊᖑᒐᓗᐊᖅᐹ ᐃᓄᐃᑦ ᐱᓕᕆᐊᖃᕆᐊᓖᑦ? 

o ᐱᓕᕆᐊᖃᓕᒪᑦᑎᐊᕋᓗᐊᖅᐹ, ᐱᓕᒻᒪᒃᓴᖅᓯᒪᕚ ᐊᒻᒪᓗ 

ᐊᖓᔪᖅᑳᖃᑦᑎᐊᕋᓗᐊᖅᐹ? 

o ᑕᖃᐃᖅᓯᓯᒪᑦᑎᐊᖅᐹ ᐱᓕᕆᐊᕆᓂᐊᖅᑕᖏᓐᓄᑦ? 

 ᓱᓇᒃᑯᑖᑦ: 

o ᐋᖅᑭᐅᒪᑎᑕᐅᑦᑎᐊᖅᐹ ᐊᒻᒪᓗ ᐊᑦᑕᓇᙱᑦᑐᒥᑦ 

ᐊᐅᓚᓂᖃᑦᑎᐊᖅᐹ? 

 ᐱᖁᑏᑦ ᐃᖅᑲᓇᐃᔭᖅᑎᓄᑦ ᐊᑐᖅᑕᐅᔪᑦ: 

o ᐱᖁᑎᐅᒐᓗᐊᖅᐹ ᐱᓕᕆᐊᖑᔪᒧᑦ ᒪᓕᒃᖢᑎᒃ ᐋᖅᑭᐅᒪᑎᑦᑎᔨᓄᑦ 

ᐊᒻᒪᓗ ᓴᓇᔪᒥᓂᕐᓄᑦ? 

 ᐊᕙᑎᖓ: 

o ᓯᓚᖓ ᐅᕝᕙᓘᓐᓃᑦ ᓂᒡᓚᓱᖕᓂᖓ ᐊᒃᑐᖅᓯᓂᐊᖅᐹ ᐱᓕᕆᐊᖑᔪᒥ?  

 ᐱᓕᕆᔾᔪᓯᐅᔪᑦ: 

o ᓈᒻᒪᒃᐹ ᐅᓘᑉ ᖃᓄᐃᑦᑑᓂᖓᓄᑦ? 
 

ᖃᐅᔨᓴᕐᓂᖅᑕᖃᙱᒃᑯᓂ, ᐃᖅᑲᓇᐃᔭᖅᑏᑦ ᓈᒻᒪᒃᑐᒥᑦ ᐊᐅᓚᑦᑎᔪᓐᓇᖏᒻᒪᑕ 

ᐅᓗᕆᐊᓇᖅᑑᔪᓄᑦ ᐃᓚᖏᓐᓄᑦ ᐅᓪᓗᖅ ᐃᓗᐊᓂ.  

 

ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ 

ᐱᓕᕆᖃᑎᒌᓗᑎ, ᐊᖓᔪᖅᑳᖅ ᐊᒻᒪᓗ ᐃᖅᑲᓇᐃᔭᖅᑏᑦ ᐃᒪᐃᓕᐅᕆᐊᓖᑦ: 

 ᑐᑭᓯᐅᒪᓂᖃᑦᑎᐊᕐᓗᓯ ᖃᓄᖅ ᐊᒻᒪᓗ ᑭᓇᒧᑦ ᐅᖃᕆᐊᖃᕐᒪᖔᔅᓯ 

ᐊᑦᑕᓇᖅᑐᖃᓕᕐᓂᖅᐸ. 

 ᕿᒥᕐᕈᑦᑎᐊᖃᑦᑕᕐᓗᒍ ᐊᓂᑐ ᐱᓕᕆᐊᒃᓴᐅᔪᖅ ᐊᕕᒃᓯᒪᑦᑎᐊᖅᑐᒃᑯᑦ ᐊᒻᒪᓗ 

ᓇᓗᓇᐃᖅᓯᓗᑎ ᐅᓗᕆᐊᓇᕈᑕᐅᑐᐃᓐᓇᕆᐊᓕᖕᓂᒃ. 

 ᖃᐅᔨᓴᕐᓗᒍ ᐊᑦᑕᕐᓇᕈᑕᐅᔪᖅ ᐅᓪᓘᑉ ᖃᓄᐃᑦᑑᓂᖓᓄᑦ.  

 ᓇᓗᓇᐃᖅᓯᓂᕐᒥᑦ ᖃᓄᖅ ᐊᐅᓚᑕᐅᔪᓐᓇᕐᒪᖔᖅ ᐊᑦᑕᕐᓇᕈᑕᐅᔪᖅ, 

ᐅᕝᕙᓘᓐᓃᑦ ᑕᐃᑲᓂ ᐅᓪᓘᔪᒥ ᐱᓕᕆᐊᖑᔭᕆᐊᓖᑦ ᐊᓯᐊᒍᖔᖅ 

ᐱᓕᕆᐊᖑᖔᕐᓗᑎ ᖃᓄᐃᔾᔪᑕᐅᔪᓐᓃᖅᐸ. 

 ᑎᑎᕐᓗᒋᑦ ᐅᓗᕆᐊᓇᖅᑐᑦ ᐃᒡᕕᑦ ᑕᑯᔭᖏᓐᓂᒃ, ᖃᓄᕐᓗ 

ᑲᒪᒋᓂᐊᕋᕕᒋᖔᖅ. 

ᐱᓕᕆᐊᖃᖅᐲ ᐱᓕᕆᕝᕕᖕᒥᑦ 

ᐅᓗᕆᐊᓇᖅᑐᖃᕐᒪᖔᖅ/ 

ᐊᑦᑕᕐᓇᖅᑐᖃᕐᒪᖔᖅ ᖃᐅᔨᓴᕐᓂᐅᔪᓂᑦ? 

 ᕿᒥᕐᕈᓗᒍ ᐱᓕᕆᓂᐅᔪᖅ ᐃᒡᕕᑦ ᑲᑐᔾᔨᖃᑎᒌᖓᓂ ᐊᑐᖅᐸᒃᑕᖓᓂ 

ᖃᐅᔨᓴᑦᑎᐊᕐᓂᕐᒧᑦ ᐊᑦᑕᓇᔾᔭᐃᖅᓯᒪᓂᕐᒥᑦ ᐃᖅᑲᓇᐃᔭᕐᕕᖕᒥᑦ. 

 ᐱᓕᕆᕝᕕᖕᓂ ᐅᓗᕆᐊᓇᖅᑐᖃᕐᒪᖔᑦ ᖃᐅᔨᓴᕈᑎᓄᑦ ᑕᑕᑎᕆᐊᓕᖕᒥ 

ᐱᖃᙱᒃᑯᕕᑦ, ᑎᑎᕋᕐᕕᐅᓲᖅ ᐅᖃᓕᒫᒐᕐᒥᑦ ᐊᑐᕈᓐᓇᖅᑐᑎᑦ ᐅᕝᕙᓘᓐᓃᑦ 

ᓴᓇᕐᕈᑎᓄᑦ ᑎᑎᖅᓯᕕᐅᓲᒧᑦ ᑎᑎᕋᕐᓂᐊᕋᕕᒋᑦ ᐅᖃᐅᓯᕆᓗᒋᓗ 

ᑐᑭᓯᒋᐊᕈᑎᒃᓴᑦ. 

 ᖃᐅᔨᓴᕐᓂᕐᒧᑦ ᑎᑎᕐᕕᖕᓂᑦ ᐱᑕᖃᖅᐹ ᑕᑯᒃᓴᐅᑎᑦᑎᔪᓂᑦ ᑲᑐᔾᔨᖃᑎᒌᓯ 

ᖃᓄᐃᑦᑐᓂᑦ ᐱᓕᕆᐊᖃᓲᖑᒻᒪᖔᑦ? 

 ᐊᖓᔪᖅᑳᑎᑦ ᐊᒻᒪᓗ ᐃᖅᑲᓇᐃᔭᖅᑎᑎᑦ ᑎᑎᖅᓯᕙᒃᐹ ᖃᓄᐃᓐᓂᐅᔪᓂᑦ 

ᑕᐃᑲᓂ ᐅᓪᓗᕐᒥᑦ (ᐃᑲᕐᕋᓖᑦ)? 

 ᓇᒥ ᐊᒻᒪᓗ ᖃᓄᖅ ᑲᑐᔾᔨᖃᑎᒌᓯ ᑐᓴᖅᑎᑦᑎᓲᖓᕙᑦ, ᑐᖅᑯᐃᓲᖑᕙᑦ, 

ᐊᒻᒪᓗ ᑲᒪᒋᔭᖃᖅᐸᒃᐸᑦ ᑎᑎᕋᖅᓯᒪᔪᓂᑦ? 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑲᑎᒪᔨᕋᓛᑦ 

ᕿᒥᕐᕈᓂᖏᑦ ᐱᓕᕆᕝᕕᐅᔪᒥᑦ 

ᐅᓗᕆᐊᓇᖅᑐᖃᕐᒪᖔᖅ/ 

ᐊᑦᑕᕐᓇᖅᑐᖃᕐᒪᖔᖅ ᖃᐅᔨᓴᕐᓃᑦ  

ᕿᒥᕐᕈᓂᕐᒥᑦ ᐱᓕᕆᕝᕕᖕᓂᑦ ᖃᐅᔨᓴᕐᓂᐅᔪᓂᑦ ᐃᑲᔪᕐᓂᖃᓲᑦ 

ᓇᓗᓇᐃᖅᓯᓂᕐᒥᑦ ᖃᓄᐃᓕᐅᕈᑕᐅᔪᑦ ᐊᑑᑎᖃᕋᓗᐊᕐᒪᖔᑦᑕ. ᕿᒥᕐᕈᓃᑦ 

ᑕᑯᒃᓴᐅᑎᑦᑎᓂᐊᖅᑐᑦ ᑕᐃᒪᐃᑦᑐᖃᕙᓪᓕᐊᓕᕐᒪᖔᖅ ᑲᒪᒋᔭᐅᒋᐊᓕᖕᓂᒃ 

ᐱᓕᕆᓂᓪᓚᑦᑖᕐᓂᒃᑯᑦ ᑕᐃᑰᓇ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓕᕆᐊᒃᓴᒃᑯᑦ 

(ᓲᕐᓗ: ᐱᓕᒻᒪᒃᓴᒃᑲᓐᓂᓂᒃᑯᑦ, ᕿᒥᕐᕈᓂᕐᒥᑦ ᑳᓐᑐᓛᒃᑏᑦ ᐊᐅᓚᑦᑎᓂᖏᓐᓂᒃ, 

ᐅᕝᕙᓘᓐᓃᑦ ᓄᑖᒥᑦ ᐊᑐᐊᒐᒃᑯᑦ).  


